2 CORINTIOS
Corinto marcacho tag

waugui-panicunaman apostol
Pablo guepa cag cartata
cartacushgan

Corintoga Grecia nacioncho caycag Acaya
provinciachOmi cargan. Corintoga jatuncaray
marcami cargan. Manara apostol Pablo Corinto
marcaman chaptin manami pipis saycho
musyarganrdsu Jesucristupa ali wilacuyninta.
Sayman chaycur Pablo wilacuptinmi Jesucristuta
waquin runacuna chasquicuyargan. Saychomi
apostol Pablo targan juc wata sogta quilantin
Jesucristupa ali wilacuyninta chasquicogcunata
shumag yachasishpan. Saypita masta
musyanayquipa liyinqui Hechos 18.1-17.

Corinto marcapita aywashpan waquin mar-
cacunapana Pablo wilacur puriycashganyagmi
lutan yachasicogcuna Corintuman chéyargan.
Say lutan yachasicogcunami yachasiyargan:
“Pabloga manami Jesucristupa apostolninsu
caycan. Saymi runacunata engafiar puriycan”
niyargan.

Sayno niyashganta musyaycurmi apostol Pablo
cay cartata Corintuman apasergan say lutan
yachasicogcunata mana chasquipdyananpa. Cay
cartawanga ishcay cartatanami Corintucho cag
waugui-panicunaman apasergan. Saynopis
tantyasergan Moisés guelgashgan leycunapita

Jesucristupa ali wilacuynin mas ali cashganta (3.7-
18), mushog cuerputa chasquinansipa cashganta
(5.1-10), imano nacarpis wilacushganta (6.3-13),
ofrendata cushishla shuntananpd cashganta
(8.1-9.15) y gueshyaptin Tayta Dios payta
yanapashgantapis (12.7-10).

Carta galaycunan

1 Corinto marcacho y Acaya provinciacho
caycag ydracog mayeécuna:

Tayta Dios acramash captin Jesucristupa apos-
tolnin carmi noga Pablo wauguinsi Timoteuwan
ishcacuna cay cartata gamcunapa apaycdsiyimo.
2 Tayta Diosninsita y Sefiorninsi Jesucristutami
ruwacuyca cuyapdyashushpayqui ali cawayta goy-
cuydshunayquipa.

Imano nacashgapis Tayta Dios yana-
paycdmashgansi

3 iSeflorninsi Jesucristupa taytan Diosninsi
alabash cayculésun! Paymi ima nacaycho
cashgapis yanapaycidmansi payman imaypis
yaracunansipd. 4 Sayno yanapamashgami tantyansi
ydracog mayinsicuna nacayaptin cuyapar
imano shacydsinansipdpis. Sayno shacydsishgami
paycuna ima nacaycho carpis Tayta Diosman
yaracuyangapa.

5 Jesucristuman ydaracushgansipita runacuna
fiyupa nacasimashgapis Tayta Diosninsimi
yanapaycdmansi mana ajayaypa payman
yaracunansipd. 6 Sayno captinmi Jesucristupa
ali wilacuyninta gamcunata wilapdnd cash
nacarpis laquicosu. Saypa trucanga nacarpis

cushicOmi gamcunapis salvacushpayqui cushish
cawaydnayquipd cashganta musyar.  SaynoOpis
musyaya nogacunata yanapamashgannola
gamcunatapis Tayta Diosninsi yanapashunayquipa
cashganta. 7 Saymi musyaya segaypa nacarpis
Tayta Diosninsiman imaypis ydaracuydnayquipa
cashganta.

8 Waugui-panicuna, cay Asia provinciacho
runacuna fiyupami nacasiydmash. Sayno
nacasimaptin manami cawandpd cashganta
yarpargdnasu. 910 Wanusiydménanpd cashganta
yarpaptépis Tayta Diosmi salvamash. Pay
mana yanapdmaptenga manami imandOpapis
maquincunapita gueshpémansu cargan. Manami
saylachdsu  yanapamash, sinbga  imaypis
yanapaycdmanmi. Saymi wanushcunata
cawarisimog Tayta Diosman imaypis ydracO
runacunapa maquinpita salvaménanpa.
11 Fiyu runacunapa maquinpita salvaménanpa
Tayta Diosta manacuycuyélay. Sayno
manacuyaptiquega wanusiyiménanpd yarparpis
manami wanusiydmangasu. Saymi cawaycashgata
musyar asca waugui-panicuna Tayta Diosta
agradeécicuyangapa.

Corintuman Pablo imanir mana aywashgan

12 Musyayashgayquindpis gamcuna cagcho car
pitapis mana lulapaypa y mana engafiaypami
cawayashca. Sayno ali cawaydndpaga
Tayta  Diosmi  imachOpis  yanapdyamash.
13 Cartacamushgéachopis mana tumasipaylapami
tantyayanayquipa caglata guelgamushca. 14 Sayno
lapanta rurayca Jesucristupa wilacognin cashgéta

lapayqui tantyar cushicunayquipdmi. Saynopis
Sefiorninsi Jesucristo cutimunan junag paypa
naupanman chdyaptiqui noga cushicushémi.

15 Sayno captinmi yarparga ishcay cuti
gamcunata watucayta. 16 Saymi yarpashca
Macedoniapa aywandpdpis gamcunamanra
puntata chamuyta. SaynoOpis yarparga
Macedoniapita Judeaman pdsagndla gamcunata
yapay watucayta. 17 Gamcunaman shamundpa
yarpash caycarpis manami yarpashganosu
camacash. Puntata wilacasimushgdno mana
shamushgéapitaga ¢imanirtd waquinniquicuna
nicdyanqui shumag mana yarpachacuypa
shamundpd wilacasimushgdta? 18 Tayta Dios
imaypis mana lulacushgannomi nogacunapis
gamcunata lulapashcédsu. 19 Tayta Diospa surin
Jesucristupis cay pasacho car rasun caglatami
pi-maytapis nergan. Saymi Silvanupis, Timoteupis
y nogapis paypa wilacognin car rasun caglata
pitapis wilapaycaya.

20 Runacunata salvananpd Tayta Dios lapan
promitishgancunata cumplergan Jesucristuta
cay pasaman cachamurmi. Saymi payta
chasquicushga salvamashcansi payta alabar
cawanansipd. 21 Promitishgancunata cumplirmi
Tayta Diosninsi yanapdmansi Jesucristupa
maquinch6éna cawanansipd. 22 Saynépis Santu
Espirituta nogansiman cachamush shongunsi
sefialashnOna cananpa. Santu Espirituta
chasquicush carmi musyansi Diospa naupanman
chéanansipd cashganta.

23 Yarpashgdno gamcunaman mana shamush

capté ama lutanta yarpdyaysu. Gamcunawan
resientisinacuyta mana munarmi shamushcésu.
Tayta Dios musyanmi nicashgd rasun cag
cashganta. 24 Mana munaycagta favorné
sharcuyanayquipa niptéga guepamanpis cutic-
uyanquiman cargan. Saymi tantyacuyéanayquitard
shuyaycushca cushishla chasquicaydménayquipa.

2

! Naupata gamcuna cagman shamupté
resientisinacushgansino yapay resientisinacuyta
manami mundsu. 2 Gamcunata resienticasiptéga
¢pilanard  cushircasimangapis? 3 Saymi
shamunépa trucanga gamcunapa cartacamushca,
contrd sharcur lutanta rurashgayquita tanty-
acuyanayquipd. Manami munashcdsu gamcuna
cagman chamupté resienticasiménayquita,
sin0ga lapansipis cushicunansitami munashca.
4 Cartata gamcunapa guelgamur resienticushla
cashgayquita  yarparmi  fiyupa laquicur
wagarga. Manami resienticushla canayquipasu
guelgamorga, sindga gamcunapd imaypis
yarparaycashgita musyayanayquipdmi.

Contran sharcog runata Pablo perdonashgan

5> Mayganpis contrda sharcorga manami
nogalatasu laquicasimash, sindga gamcunatapis
laquicuymanmi churayéshushcanqui. ¢ Contra
sharcunayquipa shimita goshogniqui runata
corrigishpayqui paywan mana shuntacdyaptiqui
tantyacushganami. 7 Sayno captenga payta
perdonar chasquiyayna gamcunawan yapay
shuntacénanpa. Tantyacuycaptinpis mana

chasquiptiquega  resienticushpan  shongun
segaypami chucruyangapd. 8 Saymi noga muna
payta chasquiydnayquita.

9 Naupata gamcunapd maynami cartacamorga

say runata corrigiyanayquipa. Saynopami
musyayta munarga cdsucaydmdnayquipd
cashganta 0 mana  Casucaydmdénayquipd
cashgantapis. 10 Corrigishgayqui runa
tantyacuptinnaga perdonar chasquicuyayna.
Gamcuna perdonayaptiquega nogapis

Jesucristo munashganno payta perdonashdmi.
11 Musyansimi Tayta Diosman mana yéracunanpa
Satanasga runacunata imaycanopapis lutanta
yarpdsishganta. Sayno caycaptenga Satands
lutanta mana yarpdasinanpd say runata perdonar
chasquiyayna.

Cartata Pablo apasishganta waugui-panicuna
ali chasquicushgan

12 Troas marcaman chapté imapis manami
sapa cashgasu Jesucristupa ali wilacuyninta wila-
cundpd. 13 Sayno captinpis gamcuna cagpita Tito
mana mayacamuptinmi fiyupa laquicorga carta-
camushgata imano chasquishgayquitapis mana
musyar. Saymi Troascho quédandpa trucanga
Macedonia provinciaman pdsacorga Tituta ash-
inépd. Saychonami paywan tincorgi.”

14 Cartacamushgita ali chasquiyashgayquita
Tito wilamaptinmi fiyupa cushicur Tayta
Diosta agradécicorga. Tayta Diosninsimi

2:13 Tito Pabluwan tincur wilashganta musyanayquipa liyin-
qui 2 Corintios 7.6-15.

yanapaycdman wilacuyninta wilacupté may-
saychopis chasquicuydnanpd. 15 Jesucristupa
ali wilacuyninta wilacuptémi chaycan
chasquicuydnanpa cagcunamanpis mana
chasquicuydnanpd cagcunamanpis. 16 Mana
chasquicogcunapdga wanush uywa ismur
fiyupa asyaptin melanaypd cashgannomi
wilacushgépis melanaypd caycan, infiernuman
gaycush cananpa captin. Chasquicogcunapami
isanga wayta mushcushganno wilacushga
caycan. Sayno caycan paycuna gloriaman
chénanpd captinmi. Sayno captinmi Tayta Diosta
imaypis manacuyca wilacupté yanapaménanpa.
17 Jesucristo cachamash captinmi waquinndsu
imatapis  chasquind-raycula  yarpaynécunata
yaparcur wilacuyninta wilacuya. Saypa trucanga
Tayta Diosninsi imay horapis ricaycdmashganta
musyarmi paypa wilacuyninta rasun caglata
wilacuya.

3

Corinto waugui-panicuna recomendacion car-
tano cashgan

1 Sayno nipté ama yarpdyaysu alabacunépa
imatapis nicashgita. Tayta Diospa wilacognin
cashgata musyayanayquipdga manami
waquinnosu recomendacion cartawanra puriyca.
Saynopis manami gamcunapita recomendacion
cartatarasu nistaya waugui-panicunaman
chapté chasquicaydmdnanpd. 2 Saypa trucanga
yachasishgidno Tayta Dios munashganno
cawashgayquita musyarmi waugui-panicuna

chasquicaydman recomendacién carta mana
captinpis. Gamcuna quiquiquimi recomendacion
carta caycayanqui. 3 Say cartaga manami
tintawan l4ja rumichosu guelgash caycan, sindga
shonguyquicunachomi Santu Espiritu guelgash
caycan.

4 Recomendacion carta cashgayquita musya
Jesucristupa apostolnin candpa Tayta Dios
acramash captinmi. > Manami yachag
cashgapitasu Jesucristupa wilacuyninta
wilacuyd, sin0ga wilacuydndpa Tayta Dios
churamash captinmi wilacuya. 6 Saymi
pl-maytapis  wilapaycdyd  perdonaménansipd
mushog contratuta nogansiwan Tayta Diosninsi
rurashganta. Say mushog contrdtoga manami
ninsu  Moisés  guelgashgan  leycunatara
cumplinansipé cashganta, sindga Santu Espirituta
chasquicur pay munashganno cawanansipa
cashgantami.  Moisés guelgashgan leycunata
cumplinalanpad yarpachacorga manami pipis
salvacongasu. Santu Espirituta chasquicur
munashganno cawarmi isanga salvacushunpa.

Moisés guelgashgan leycunapita Jesucristupa
wilacuynin mds ali cashgan

7 Laja rumicho guelgaraycag mandamien-
tucunata Tayta Diospita chasquircur Israel
runacunaman Moisés chdsergan cédran fiyupa

chipipiycarmi.” Say  chipipiycashgan
elagdnanpd captinpis Moisespa cdranta runacuna
manami ricayta camdpacuyargansu. Céran

* 37 Saypita masta musyanayquipé liyinqui Exodo 34.29-35.

fiyupa chipipiycar = Moisés apamuptinpis
say leycunaga manami salvacunansipdsu
cargan. 8 Jesucristupa ali wilacuyninta
Santu Espiritu tantyasimashgansi mushog
wilacuymi isanga salvacunansipd caycan.
9 Moisés apamushgan leycunalata chasquicur
manami pipis salvacushgasu. Jesucristupa
mushog wilacuyninta chasquicushgami isanga
jusansicunata Tayta Dios perdonar salvamansi.
10 Saymi céran chipipiycar Moisés leycunata
apamush captinpis tincunsu Jesucristupa mushog
wilacuyninmanga.

11 Say leycunaga Jesucristo shamushganyagla
runacuna cdsucuydnanpdmi cargan. Jesucristupa
mushog wilacuyninmi isanga imayyagpis
caycanga. 12 Moisés apamushgan leycunapita
Jesucristupa mushog wilacuynin mas ali
cashganta musyarmi may-saypapis wilacur
puriycd. 13 Moisesga cédranta sapacuptin runacuna
manami tantyayargansu chipipiynin péasagla
cashganno apamushgan leycunapis pésagla
cashganta. Jesucristupa mushog wilacuyninmi
isanga imaypis pdsangasu. Paypa wilacuynin
imayyagpis cananpa cashgantami nogacuna pi-
maytapis wilapayca. 1416 Moisés apamushgan
leycuna péasagla cashganta Israel runacunaga
manami tantyayargansu. Cananpis say leycunata
liyiycarpis yarpaynincuna upatacaptinmi
tantyayansu pésagla cashganta.  Jesucristuta
chasquicuptinmiisanga Tayta Diosninsi tantyasin
say leycunapita Jesucristupa ali wilacuynin mas
ali cashganta.

17 Jesucristoga Santu Espirituwan juc
yarpaylami caycan. Saymi Jesucristuta
chasquicushga Santu Espiritu tantyasimansi
jusalicuyta cacharir Tayta Dios munashgannona
cawanansipa. 18 Saynopami Jesucristo
jusaynag  cashganno  nogansipis waran
waran jusaynag ricacushunpa. Tayta Dios
munashganno cawaycagta ricacamashpansimi
runa mayinsicuna tantyayanga Tayta Dios
yanapéacog cashganta.

4

Jesucristupa  wilacuyninta  Pablo mana
ajayaypa wilacushgan

1 Tayta Dios cuyapdcog carmi nogacunata
churaydmash Jesucristupa ali wilacuyninta

wilacuyanapa. Saymi mana ajayaypa say
wilacuyta wilacuycaya. 2 Nogacunaga manami
pitapis engafiaycdydsu. Sayn0Opis manami

lutanta yachasiydsu runacuna chasquicaydmanan
cash.  Sayno rurar imarga pengacuydmanmi.
Saynopis manami quiquépa yarpayldpitasu
Jesucristupa wilacuyninta wilacuycdyd, sindga
paypa wilacuylantami wilacuycéaya. Sayno
w11acuycayashgataga Tayta Diosninsipis y waquin
runacunapis musyayanmi.

3 Rasun caglata wilacuyaptépis waquin
runacunaga, infiernuman gaycush cayananpa
carmi, wilacushgdta chasquicuyta munayansu.
4 Wilacushgidta mana chasquicuydnanpami
paycunapa yarpaynincunata Satands upatacasin.
Saymi sacdpacushno car Tayta Diospa surin

Jesucristupa ali wilacuyninta wilapaptépis
tantyayansu.

5 Jesucristupa ali wilacuyninta wilacorga
manami quiquécuna munayyog cayashgitasu
wilacuya, sindga Sefiorninsi Jesucristo
lapanpitapis mds munayyog cashgantami.
Nogacunaga Jesucristupa maquincho cayashpami
gamcunapa ashmayniquindla caycdyd. 6 Cay
pasata camar fiyupa sacaylard captinmi Tayta
Diosninsi nergan asicyay cananpad. Saynolami
naupata nogansipis sacdpacushno caycashga
Tayta Dios tantyasimashcansi Jesucristuta
chasquicunansipd. Saymi cananga tantyansina
Jesucristupa wilacuynin lapanpitapis mas ali
cashganta.

Imano nacarpis Diosman ydracular Pablo wila-
cushgan

7 Mitu manca paquir ushacagla cashgannomi
nogacunapis wanur ushacagla caycaya.
Sayno caycdyaptépis Jesucristupa wilacuyninta
shongdcunaman churamushpan Tayta Diosninsi
imaypis yanapaycdydman imano nacarpis
pay munashganno cawaydandpa. 8 Saymi
paypa wilacuyninta wilacushgépita runacuna
chiquiydmashpan nacasiydmaptinpis mana
ajayaypa wilacuycdyd. Fiyupa yarpachacurpis
manami aldpaga laquicuyadsu. 9 Runacuna
chiquiydmaptinpis Tayta Dios yanapaycdydmanmi.
Contrd sharcuyaptinpis Dioslamanmi imaypis
yaracuyd. 10-11 May-sayman char Jesucristupa
wilacuyninta wilacushgépitami wanusimayta
runacuna munayaman. Sayno captinpis

manami laquicosu, sin0ga listumi cayca
Jesucristo wanushganno nogapis wanunapa.
12 Tmano nacarpis wilacuyaptémi gamcunaga
chasquicuyashcanqui gloriaman chiyéanayquipa.
13 Tayta Diosninsipa palabrancho cayno
nirmi guelgaraycan: “Gamman ydaracurmi

wilacushci.”™ Say guelgaraycashgannolami
nogacunapis Tayta Diosman yaracur Jesucristupa
wilacuyninta mana ajayaypa wilacuycaya.
14Runacuna wanusiyamaptinpis Jesucristuta Tayta
Dios cawarisimushganndlami nogacunatapis
cawarisiydmanga gamcunawan juntu paypa
naupancho imayyagpis cawanansipa.
15 Nogacuna imano nacarpis Jesucristupa
wilacuyninta wilacuycdyd runacuna payta
chasquicur  salvacuydnanpdmi. Sayno
chasquicuyaptinmi may-saychopis Tayta
Diosninsi cuyapar jusancunata perdonaycan.
Sayno perdonash carmi may-saychopis Tayta
Diosninsita alabaycéyan.

16 Wanurpis cawarimundpd cashganta
musyarmi laquicosu. Cay cuerp0 auquinyarpis
shong6 cushishmi caycan Tayta Diosninsiman
waran waran mads ydracupté. 17 Cay pasacho
nacaycunaga pdsaglami caycan. Nacarpis
mana ajayaypa Tayta Diosman ydracurmi
gloriacho imayyagpis cushish cawashunpa.
Say cawaymanga manami imapis cay pasacho
cagcuna tincunsu. 18 Sayta musyarmi aldpa
laquicunsisu cay pasacho runacuna pasaypa
chiquimashgapis. Cay pasacho lapanpis

* 4:13 Salmo 116.10



2 CORINTIOS 5:1 xiii 2 CORINTIOS 5:6-8

ushacagla captinmi yarparaycansi gloriacho
imayyagpis cushish cawanansipéa cashganta.

)

Mushog cuerputa chasquicunansipd cashgan

1 Musyansimi cay pasacho ushacashgapis
mana ushacag mushog cuerputa Tayta
Diosninsipita chasquinansipd cashganta. Cay
pasachdga ushacag suclandlami cuerpunsi caycan.
Ci€luchOmi isanga mushog cuerpunsi ali rurash
wayindna canga. 2 jSayno caycaptenga maynapis
mushog cuerputa chasquicushwanna! 3 Wanur
manara say mushog cuerputa chasquicorga
garapachu cashgansinolami cuerpuynag
cashunpa. Mushog cuerputa chasquicurmi
isanga mushog mddanata jaticushnona cashunpa.

4 Cay pasacho cuerpunsi ushacagla captinmi
nacar laquicunsi. Sayno captinpis wanur
cuerpuynag canansipa trucanga mds alimi
canman mana wanuylapa jucla mushog cuerputa
chasquicushga. Mushog cuerputa chasquircorga
mananami imaypis wanushunpénasu. > Mushog
cuerpuyog canansipdmi Tayta  Diosninsi
salvamashcansi. Saynopis Santu Espirituta
gomashcansi mushog cuerputa chasquinansipa
cashganta musyanansipdmi.

68 Cay pasacho cawashgansiydga manami
Tayta Diosninsita ricansirdsu. Wanur ushacag
cuerpunsita cacharirmi isanga Tayta Diosninsipa
naupancho imayyagpis cawashunpa. jMaynapis
paypa naupancho caycashwanna! Sayno
cananpa caycaptenga wanunansipd caycarpis



2 CORINTIOS 5:9 xiv 2 CORINTIOS 5:14-15

manami laquicunsisu. Saypa trucanga cay
pasacho cawashgansiyag Jesucristuman
yaracurmi cushish cawaycansi. 9 Tayta
Diosninsipa naupanman chénansipa caycaptenga
Jesucristo cutimushganyag cawarpis o manara
cutimuptin  wanurpis Tayta  Diosninsipa
shongunpéno imatapis ruraycashun. 10 Lapansimi
Jesucristupa naupanman chéishunpd imano
cawashgansipitapis payta cuentata gonansipa.
Saychomi premiuta chasquishunpa cay pasacho
imandpis cawashgansi-tupu.

Contrancuna lutanta yarpaptinpis Tayta Dios
munashganno Pablo wilacushgan

11 Tayta Diosninsita cuentata gonansipa
cashganta ~musyarmi payta mansapacur
wilacuyninta runacunata imaycandpapis
nogacuna tantyaycasiya. Pay munashganno
wilacuycashgdtaga Tayta Dios musyanmi.
Gamcunapis tantyayay paypa wilacognin
cayashgdta. 12 Sayno nicd manami yachag
cayashgata sumadsirsu, sin0ga Tayta Diospa
wilacognin  cayashgdta  tantyayanayquipdmi.
Sayta tantyarmi pipis contrd parlaptin
favorné sharcuyanquipd. Paycunaga contra
sharcuyashpan yachag-tucurpis ricaylanmi
caycayan. Saymi tantyacuyansu Tayta Dios
munashganno cawayédnanpd cayashgantapis.
13 Locu cayashgdta paycuna yarpdyaptinpis
nogacunaga Jesucristupa wilacuynintami
wilacuycéiya pay munashganno cawayéanayquipa.
1415 Sayno wilacuycdya Jesucristo cuya-
mashpansi cruzcho wanushganta musyarmi.

Saynopis cawarimorgan manami jusalicur
cawanansipdsu, Sindga pay munashgannona
cawanansipdmi. 16 Pay munashganno cawarnami
nogacunaga pipdapis lutanta yarpiyasu Diosman
mana Yydracog runacunanoga. Naupataga
nogapis mana ydracog runanflami Jesucristupa
lutanta yarpargd. Cananga manami saynoOnasu
yarpd. 17 Jesucristuta chasquicorga manami
naupata cawashgansindosu cawansi, Sinoga
mushog cawaytanami chasquicushcansi. Saymi
jusalicuycunata cacharir Tayta Diosninsi
munashgannona cawaycansi.

Perdonamashpansi jusansicunata Tayta Dios
manana yarparashgan

18-19 Say mushog ali cawaytaga chasquicush-
cansi Tayta Diosninsipitami. Mushog cawayta
gomdénansipdmi Jesucristo cruzcho wanorgan.
Sayn0pis jusalicushgansita perdonamashpansega
mananami yarparannasu jusalicushgansicunata.
Payta chasquicuptinsi perdonamashgansita
wilacuyandpdmi Tayta Diosninsi acraydmash.
20 Saymi nogacunaga Jesucristupa wilacognin
caycaya. Wilacognin carmi quiquin Tayta
Diosninsi ruwacuycagno pi-maytapis ruwacuya
Tayta  Diosta  perdonta manacuydnanpd.
21 Perdonash canansipdmi Tayta Diosninsi
jusaynag surinta lapan jusansicunata jitapargan
nogansi-raycu cruzcho wanunanpd. Saynopami
Jesucristuta chasquicushga Tayta Diosninsi
perdonamansi jusaynagna paypa naupanman
chénansipa.



2 CORINTIOS 6:1 Xvi 2 CORINTIOS 6:9

6

1 Tayta Diospa wilacognin carmi gamcunata
ruwacuyda cuyacog Tayta Diosninsita mana yu-
paytupdyénayquipd. 2 Palabranchépis caynomi
guelgaraycan: “Manacamashgayquita wiyarmi
gamta salvashayquipa.”® Saymi maygayquipis
perdonash cayta munarga canan junag jucla
Tayta Diosta manacuyay salvashunayquipa.

Imano nacarpis Pablo wilacushgan

3 Nogacunaga wilacuyashgdcunata  pipis
manacagman mana churayananpa manami
imatapis lutanta ruraydsu. 4 Saypa trucanga
Tayta Diospa wilacognin cayashgita lapanpis
tantyacuyananpami pay munashgannola cawaya
imano nacarpis, ima pishéydmaptinpis, fiyupa
laquicurpis, 5> runacuna astayamaptinpis, carcil-
man wichgayamaptinpis, fiyupa magayamaptinpis,
segaypa uticash caycar wilacurpis, punuyta
micuyta mana tarirpis. 6 Sayndpis Tayta Dios
munashganno alilata rurd, salvacog cashganta
criyé, runacuna chiquimaptinpis césupdsu, ali
shongu cé, Santu Espiritupa maquincho cawa,
pi-maytapis cuyapd, 7 rasun caglata wilacd y
Tayta Diosninsi yanapdmaptin imatapis rura. Pay
munashganno cawayéa runacuna wilacuyashgata
wiyar Jesucristuta chasquicuyananpami.

8 Waquin runacunami ali ricaydman vy
waquinnami mana ali ricaydman.  Saynopis
waquinmi favorné parlayan y waquinnami
washdéta rimayan. Rasun caglata parlayaptépis
lulacuyashgata yarpéyan. 9 Waquenga

* 6:2 Isaias 49.8

reguiycdmarpis manami regueg-tucuydmansu.
Wanusimayta munar segaypa magamaptinpis

maquipitami gueshpishca. 10 Runacuna
chiquiydmashganpita  laquicurpis  cushishmi
cawaycaya. Pobri cashgata runacuna

yarpayaptinpis Jesucristupa ali wilacuyninta
wilacO runacuna salvacionta riquézatano
chasquiydnanpami. Saynolami cay pasacho
qu1quecunapa mana captinpis nistashgacunata
Tayta Dios imaypis puestupdman.

11 Corintucho  caycag waugui-panicuna,
rablacunayquipd captinpis rasun cagtami
gamcunata cay cartacho nicimd. 12 Gamcunata
mana gongaypa yarparaycaptéga (imanirtag
gongaycaydmashcanqui? 13 Surincunapéa papénin
yarparashgannomi nogacunapis gamcunapa
yarparayciyd. Sayno caycdyaptéga gamcunapis
yarparcayaldmay.

Tayta Diosta mana cdsucogcunawan mana
talucdnansipd cashgan

14 Waugui-panicuna, tantyacuyay. Manami
pipis ylgunsu ashnutawan torutaga. Saynolami
gamcunapis Jesucristuta chasquicush caycarga
talucdyanquimansu jusasapa runacunawanga.
¢ImanOpard jusalicur cawag runacunawan
Tayta Dios munashganno cawag runacuna
tantyanacuyanman? 15 Diabluwan Jesucristupis
manami say yarpaylasu caycdyan. Sayno
caycaptenga Jesucristuta chasquicogcunawan
mana chasquicogcuna ¢imanOpard say yarpayla
cayanman? 16 Sayndpis ¢imanOpara ali canman
Tayta Diospa templunman idulucunata jamasish?



2 CORINTIOS 6:17 xviil 2 CORINTIOS 7:3

Nogansega Tayta Diospa templunmi caycansi.
Saymi palabranchopis Tayta Diosninsi nican:
“Paycunawanmi tdsha.

Paycunawanmi purisha.

Paycunapa Diosninmi cashé.

Paycunami wamrdcuna cayangapa.
17 Mastapis Tayta Dios palabrancho caynomi

nican:
“Jusalicur cawag runacunapita witicuyay.

Ama imatapis jusalicuyaysu.

Jusaynag cawayaptiquega cushishmi
chasquiyéshayquipa.”

18 Gamcunapa taytayquimi casha.

Gamcunami wamrécuna cayanquipa.

Lapanpd munayyog Dios carmi sayno ne.

7
1 Cuyay waugui-panicuna, Tayta Dios sayno
nicdmashgaga ama jusalicushunsu, ni lutan
yachasicuytapis ama chasquipashunsu. Tayta
Diosta mansapacur pay munashganndla imaypis
cawashun.

Corintucho cag waugui-panicuna Pablo
Ydsishganta chasquicuyashgan

2 Waugui-panicuna, yarparcayalamay,
ari. Gamcunata manami maygayquitapis
saqueashcasu ni lulapashcdsu ni engafiashcasu.
3 Gamcunata sayno nicd manami manacagman
churarsu. Naupata nishganopis gamcunataga
imaypis mana gongaypami yarparaycdashayqui.

993k

9k

* 6:16 Levitico 26.12; Ezequiel 37.27 * 6:17 Isaias 52.11;
Ezequiel 20.34 * 6:18 2 Samuel 7.14

4 Cananga musyanami apasimushga cartata liyir
tantyasishgicunata chasquishgayquita.  Saymi
imano nacarpis resienticonasu ni laquicOnasu.
Saypa trucanga cushishgana cawayca.

5 Runacuna chiquiydmaptin y gamcuna contra
sharcushgayquita  yarpachacur  Macedonia

provinciaman  chashgéipita-pasa®  manami
tranquilidita tarishcésu. 6 Imano captinpis
cuyapacog Tayta Diosninsi manami imaypis
gongansu payman ydracogcunataga. Saymi

laquish caycapté gamcuna cagpita Tito chdmuptin
cushicushcd. 7 Manami Tito chdmushgalanpitasu
cushicushca, sindga cartacho tantyasishgita
chasquicuyashgayquita wilamaptinmi
cushicushca. Paymi wilamash gamcunaman
watucag shamundta munaycdyashgayquita y
nogata shuyacarcaycdydmashgayquitapis. Sayno
wilamaptin masrdmi cushicushca.

8 Apasimushgd cartata liyir laquicuyénayquipd
cashganta musyarminogapis laquicorgé. Say car-
tacho tantyasishgécunata ali chasquiyashgayquita
Tito wilamaptinnami isanga laquicunépa
trucanga cushicushcd. 9 Manami gamcunata
laquicasishgdpitasu cushicushcd, sintdga Tayta
Dios  munashgannona  cawaycdyashgayquita

musyarmi cushicushca. 10 Waquenga
jusalicuyashganta  tantyacurpis  ratulapami
laquicuyan. Laquicuyashpanpis manami

jusalicuyta cachariyansu. Sayno cagcunataga
Tayta Diosninsi manami  perdonangasu.

* 7:5 Macedonia provinciaman apdstol Pablo aywashganpita
musyanayquipé liyinqui 2 Corintios 2.13.

Jusalicuyta cacharegcunatami isanga Tayta Dios
perdonangapa.

11 Gamcunaga cartdcho tantyasishgécunata liyir
laquicurpis tantyacuyashcanquimi Tayta Dios
munashgannona cawaydanayquipd. Saymi cananga
munaycdyanqui watucag shamundta.  Contra
sharcog runacunatapis gamcuna michayashcanqui
washdta rimar mana puriyananpa. Sayno
rurayashgayquita musyarmi cushish cayca.

Say apasimushgd carta manami contra
sharcog runata corriginalayquipdsu cash, sinoga
quiquiquicunapis tantyasiyashgata chasquicur
césucuydnayquipami. 13 Tantyasiyashgénola
casucaydmashgayquita musyarmi cushico.

Titupis cushishmi cutimush yachasishush-
gayquita ali chasquicuyaptiqui. Sayno
cushish cutimuptinmi nogapis masra
cushicushca. 14 Manara gamcuna cagman Tito
shamuptinmi payta shacyésergd “Paycuna alimi
chasquiyashunquipd” nishpa. Say nishgandlami la-
panpis camacash. 15 Cananga Titupis gamcunapa
yarparaycan yachasishushgayquicunata cushish
chasquicur césucuyashgayquipitami. 16 Tayta Dios
munashganno cawayashpayquimi cananga
ydracuypdna caycdyanqui.

8

Ofrendata shuntaydnanpd cayashgan

1 Macedonia provinciacho tag waugui-
panicunata cuyapdcog Tayta Dios alimi
yanapash ofrendata cushishla shuntayananpa.
2 Jerusalencho cag waugui-panicunata

yanapéananpd nipté paycunaga muchog caycarpis
cushishlami saysica ofrendata shuntayash.
3 Quiquémi ricashcd ofrendananpéd cagpita
masta ofrendayashgantapis. 4 Pobri cayaptin
saysicata  chasquiyta ~mana  munaptépis
paycuna ruwacaydmash shuntayashgancunata
Jerusalencho cag waugui-panicunaman apanéapa.
5 Saysicata shuntananpd cashgantaga manami
ichiclatapis yarpargdsu.  Puntataga paycuna
promitiyash Tayta Diosninsi palabrancho
nishgancunata lapantapis cumpliydnanpami.
Saypitanami nogacunatapis niydmash imata
yasishgdtapis cumpliydnanpa.

6 Gamcunapis ofrendata shuntayédnayquipa
Tito galaycasish cashuptiquimi payta
ruwacorga gamcuna cagman cutimur ofrendata
shuntésiydshunayquipd. 7 Gamcunataga
Tayta Diosninsi lapanchopis alimi yana-
paycadyashunqui payman yaracuydnayquipd,
wilacuyninta wilacuyéanayquipd, yachasicuyninta
yachacuyanayquipa y cushishla pay munashganno
cawanayquipapis. Tayta Dios sayno yana-
paycayashuptiquega gamcunapis Jerusalencho
cag waugui-panicunata yanapdyéanayquimi.

8 Sayno nici manami mana munaycagta
shuntayinayquipd obligarsu, sin0ga Macedonia
waugui-panicuna cushish shuntayashganno

gamcunapis ofrendata shuntayéanayquipa
cagta musyarmi. Sayno shuntayaptiquimi
cuyapacog cayashgayqui may-saychopis

musyacangapd. 9 Gamcuna musyayanquimi
Sefiorninsi Jesucristupis cuyapacog cashganta.

Saymi gloriacho ricu cayninta cacharishpan cay
pasaman shamur muchogndla ricacorgan. Sayno
ricacorgan nogansipis gloriaman char ricuno
canansipami.

10 Waugui-panicuna, ganyan watanami
gamcuna waquinpita mads puntata ofrendata
shuntar galaycuyargayqui. 11 Sayno captinpis
cananyag shuntayta manard ushayaptiquimi
yarpasim0  ofrendata  cushish  shuntayta
ushayéanayquipa. 12° Ama laquicuyaysu
shuntayashgayqui ofrenda walcala captinpis.
Diosninsega cashganta mana cashgantapis
musyanmi.

13 Manami muchuyman churayta yarparsu
gamcunata sayta nicd, sin0ga lapansipis
yanapéinacunansita munarmi. 14 Paycunapa
mana  captinpis gamcunapaga  canrami.
Gamcuna muchuycho captiquinami paycunapis
yanapayashunquipa. Jucninsi jucninsi sayno
yanapanacushgaga manami pishipacushunpanasu.
15 Tayta Diosninsipa palabranchopis caynomi

nican:
“Ascata shuntagpis manami pusupacorgansu,

ni walcalata shuntagpls manami
pishépacorgansu.”™

Corintuman Tito walquegnincunawan cutish-
gan

16 Tayta Diosninsitami agradécic6 Titupis
noganola gamcunapd yarparaptin. 17 Saymi
gamcuna cagman cutimunanpé nipté
fiyupa cushicorgan gamcuna cagcho cayta

* 8:15 Exodo 16.18

munashpan. 18 Tituwanmi juc wauguitapis
cachaycamé.™ Say waugui Jesucristupa
wilacuyninta wilacogcunata imaypis yanapanmi.
Saypitami Macedonia waugui-panicuna
niyan ali waugui cashganta. 19 Saymi payta
acrayash Corintupita Jerusalenman ofrendata
apayapté walquiyamananpdpis. Say ofrendata
Jerusalenman chésiyaptémi saycho cag waugui-
panicuna  cushicuyashpan  Tayta  Diosta
agradécicuyanga. SaynoOpis tantyayanga gamcuna
yanapdcog cayashgayquita. 20-21 Diosninsi
musyanmi mana yatapacog cashgita. Sayno
captinpis waquin runacuna nogapa lutanta mana
yarpiyananpami say wauguita pushayasha.

22 Paycunawanmi cachaycamé juc waugui

mastapis.f  Paypis Dios munashganno cawag
wauguimi.  Ali chasquiydnayquipd cashganta
musyarmi paypis cushish caycan.

23 Saycho Tito pi cashgantapis tapuyéashuptiqui
wilayanqui nogawan wilacur pureg cashganta.
Saynola say ishcan wauguicuna pi cashgantapis
tapuyashuptiquega  wilayanqui caycho cag
waugui-panicuna paycunata cachaydmushganta.
Saynopis wilayanqui Tayta Dios munashganno
cawaycdayashganta. 24 Gamcuna cagman
chdyamuptin paycunata shumag chasquiycuyalay.
Saynopami  may-saychoOpis waugui-panicuna
musyayanga nishgandla cuyapédcog cayash-
gayquita.

8:18 Say waugui pi cashganpis manami musyacansu. T 8:22
Say wauguipa jutin ima cashganpis manami musyacansu.

9

12 Cuyapécog cayashgayquita musyarmi
Macedonia provincia waugui-panicunata
wilargd ganyan watana ofrenda shuntayta
galaycuyashgayquita. Sayno wilaptémi paycu-
napis shuntaycdyan. 3 Gamcunapis ofrendata
shuntarcur alistacushla shuydsiydméanayquipdmi
say quimsa wauguicunata gamcuna cagman
cachaycdm6. 4 Macedoniapita wauguicunawan
shaydmupté cuida sayrad shuntaycagta tariydman.
Manara shuntagta taripté nogapa y gamcunapapis
pengacuypami cangapa. 5 Saymi quimsan
naupamonga shuntdsiydshunayquipd. Saynodpami
shuntayinayquipd nishgayquinola ofrendayqui
listuna canga noga chdmur apandpa. Chamuptéra
shuntayaptiquega runacuna yarpdyanga
mananiraycar shuntaycdayashgayquitami.

Yanapdcogcunata Tayta Dios yanapashgan

6 Musyashgansinodpis walcalata murog céga
walcalatami cosechan. Ascata murog céaga
ascatami cosechan. 7 Saynola gamcunapis aycata
ofrendanayquipa cagtapis shumag yarpachacurir
cushishla ofrendayay. Shonguyqui nanay-
captenga ama ofrendayaysu. Cushishla
ofrendag cagtaga Tayta Diosninsi cuyanmi.
8 Gamcunapis cushish ofrendayaptiquega imapis
mana pishéyashunayquipami Tayta Diosninsi
yanapdydshunquipd. Sayndpami imayquipis canga
waquinta yanapayanayquipd. 9 Tayta Diosninsipa
palabranchdpis cayndmi nican:

“Muchogcunatapis payga yanapanmi.

Mana ajayaypami imaypis yanapan.”™

10 Yanapidcog cayaptiquega murushgansita
wayuseg Tayta Diosninsimi gamcunatapis
yanapdayashunqui waquinta cushishla
yanapaydanayquipd. 11 SaynOpami imapis
pishéyashunquipdsu waquinta yanapayanayquipa.
Sayno yanapdayaptiquimi yanapashgayqui cagcuna
Tayta Diosninsita cushishla agradécicuyangapa.

12 Saymi ofrendata shuntayashgayquita
chasipté Jerusalencho cag waugui-panicuna
cushicuyashpan Tayta Diosta agradécicuyangapa.
13 Saynopis yanapécog cayashgayquipita y Jesu-
cristupa ali wilacuyninta césucuyashgayquipitami
Tayta Diosta alabayanga. 14 Saymi gamcunapa
Tayta Diosta manacur agradécicuyanga paycunata
yanapdayashgayquipita.

15 Nogansipis Tayta Diosta agradécicushun
cuyapdcog car nogansi-raycu cuyay surinta
cachamushganpita.

10

Contran parlag runacunata mana
chasquipdydnanpd Pablo ydsishgan

1 Jesucristo cuyapdcog cashganno nogapis
ali shimildpa gamcunata ruwacOé contra
parlag runacunata mana chasquipdyanayquipa.
Paycunaga nogapa caynomi nicdyan: “Nogansicho
Pablo carga mansa mansalami ali shimilanpa
parlapamansi. Jucld marcacho cashpanmi
isanga yachag-tucur olgutupaypa cartancho
nimansi.” 2 Sayno nirmi paycunaga niyan

* 9:9 Salmo112.9

Diosta mana cdsucog runandla cashgita. Saymi
gamcunata ruwacd sayno negcunata mana
chasquipdydnayquipd. =~ Gamcunata olgutupayta
mana munarpis say lutan yachasicogta
chasquipdyaptiquega gamcuna cagman chamushpa
olgutupaydshayquipami.

3 Nogacunaga manami Diosta mana cdsucog
runacunandsu defiendicuya. 4 Saypa trucanga
Tayta Dios munashganndomi cawayd diabluta
vinciydndpa. 5 Saynopis pay munashganno
cawarmi lutan yachasicogcunapa yacha-
sicuyninta manacagman churayd. SaynOpami
lutan yarpaycunata cachariyashpan runacuna
tantyacur  Jesucristuta chasquicuyangapa.
6 Saynopis nishgédcunata cdsucaydmaptiquega
gamcuna cagman chamurna contra parlagcunata
shuntacdyashgayquicho olgutupasha imamanpis
mana méticunanpa.

7 ¢Imanirtd ali parlayashgalanpita pitapis
chasquipdyanqui lutancunata yachasiyaptinpis?
Sayno runacunaga lutanta yachasirpis niyan
Tayta Diospa wilacognin cayashganta. Diospa
wilacognin rasunpaypa carga tantyayanmanmi
nogapis Diospa wilacognin cashgéita. & Sayno
mana tantyarmi manacagman churayaman:
“Pabloga adrémi apostol-tucun” niyashpan.
Sayno  niyaptinpis rasunpaypami  Tayta
Dios churamash apdstol car gamcunata
yachasinapa. Say-nirag runacunataga ama
césupdyaysu. 910 SaynOpis paycuna nogapa
caynoshi niyan: “Payga cartalachomi mansariypa
olgutupamansi. Quiquin caycho carga manami
shumag yachasiytapis camépacunsu.” Sayno

nir shimita goydshuptiquipis ama Ccdsupdyaysu.
11 Mana  wiyacuyaptiquega  carticunacho
nishgdnflami gamcuna cagman chaycamurpis
olgutupdydshayquipa.

12 Sayno contra parlagcunaga upa cayninpami
waquin runapitapis mdas yachag cayashganta
yarpdyan. Sayno alabacuyashganga ¢imapata
valin?  Paycunaga shongunman &llarmi pay-
nirag cashgita yarpdayan. Sayno nerga
sengan maycho cashgantapis paycunaga
manami musyayansu. 13 Sayno nicd manami
paycunano yachag-tucursu. Nogacunataga
Tayta Diosninsimi cachaydamash wilacuyninta
gamcunata wilapdyanapa.

14 Musyayashgayquinopis Jesucristupa
wilacuyninta wilacundpd gamcuna cagman
chdmur manami pipis wilacushgan jananman

jaticashcésu. 15 Saypa trucanga manara
wilacushganmanmi Jesucristupa wilacuyninta
chdsishca. Gamcunaman puntata chamush

captémi  pipis sapata churapdmanmansu
Jesucristupa ali wilacuyninta gamcunata
yachasinépa.

16 Manami gamcuna caglachosu wilacuyta
yarpaycdyd, sindga waquin marcacunachopis

wilacuytami yarpaycaya. Isanga pipis
manard wilacushgancunachomi wilacuyésha.
Saynopami juc wilacushgancunamanga
jaticayashasu: “Nogacunami yachasiyashca”

nir mana alabacuyénédpad. 17 Tayta Diosninsipa
palabranchopis cayndmi nican:

“Pipis alabacunanpa trucanga Tayta Diosta alaba-
sun yanapashganpita.””

18 Saymi alabacunansipa trucanga shuydnansi

juicio finalch6chord Tayta Dios: “Alitami rurash-

canqui” nimdnansita.

11

Corintucho cag waugui-panicunapd Pablo
laquicushgan

1 Apéstol car imano nacashgatapis wilapapté
waquin  yachasicogta  wiyayashgayquinéla
nogatapis wiyayéamay. 2 “Capascher lutan
yachasicuytapis chasquicuycdyan” nirmi
segaypa gamcunapd laquicuycd. Jesucristupa
ali  wilacuyninta  wilapaptémi  gamcuna
Jesucristuta chasquicuyashcanqui. Saymi
jipash surinta manara olgu reguegta runaman
entregayta munashganno gamcunatapis lutan
yachasicuycunata mana chasquipaycagta
Jesusman entregayta munayca. 3 Saynopis laquico
Evata Satands engafiashganno gamcunatapis
lutan yachasicogcuna engafiaydshunayquitami.
Nogaga manami mundsu Jesucristuman
yaracuycdyashgayquipita guepaman cutic-
uydnayquita.

4 :Imanirtd gamcunaga chasquicuycdyanqui Jesu-
cristuman ituycasilar lutanta yachasiyashuptiqui?
Saynopis ¢imanirtd chasquicuycdyanqui Santu
Espirituman y salvacionman ituycasilar
lutanta yachasiyashuptiqui? 5 Say lutan
yachasicogcunaga: “Mas alinnin cag apostolmi

* 10:17 Jeremias 9.24

cad” nicarpis manami rasunpaypasu apostol
caycdyan. Nogatami isanga quiquin Jesucristo
churamash apostolnin canépa. 6 Paycuna
ricamaptenga capascher runacunapa naupancho
shumag parlaytapis caméapacOsu. Mana
yachashgidta paycuna niyaptinpis musyéami
imata nicashgatapis. Paycuna niyashganno mana
cashgitaga gamcunapis musyayanquimi.

Mana cobraylapa Pablo wilacushgan

7 ¢Lutantasurd rurargd gamcunata mana co-
braylapa Jesucristupa wilacuyninta wilapashpa?
Cobrandpa trucanga gamcuna cagcho car
gastOcunapd arorgami. Sayno arorga Jesucristupa
wilacuyninta chasquicur salvacuyénayquipdmi.
8-9 Gastdcunapa laquicuyédnayquita mana munarmi
plshemaptmpls nistashgacunapd maygayquitapis
manacorgasu. Saypa trucanga Macedonia
provinciapitami gastocunapd waugui-panicuna
apasiydmorgan. 10 Tayta Dios musyanmi rasun
caglata nicashgata. Manami pipis michdmanmansu
Jesucristupa ali wilacuyninta mana cobraylapa
wilacundpd. 11 Sayno nipté ama yarpéayaysu
gamcunapita resienticush caycashgita. Tayta
Diosninsega musyanmi gamcunata cuyashgata!

12 Gamcunacho Jesucristupa wilacuyninta
wilacundpd nogaga imaypis manami say
lutan yachasicogcunandsu gastOcunapa
manacushca. Sayno mana manacuptémi
say lutan yachasicogcunaga niyanmansu
paycunano cashgita. 1315 Paycunaga manami
Jesucristupa apostolninsu caycdyan, sinOga
Satanas munashganta rurarmi runacunata

engafianan cash apostol-tucuyan. Saynolami
quiquin Satanaspis runacunata engafianan cash
ali angil-tucur puriycan. Satanas munashganta
rurar runacunata engafiashganpitami Tayta
Diosninsi say lutan yachasicogcunata mana
cuyapaypa infiernuman gaycongapa.

Pablo nacashgancuna

1617 Alabacundpd Tayta Dios mana
cachamaptinpis apostol car nacashgata tantyacu-
nayquipa canan ichiclatapis wilaparcushayqui.
18 Alabacogcuna niyashgancunatapis wiyaycarga
canan noga nishgacunatapis wiyaycalamay.

19 Gamcuna rasunpaypa yachag -carga
¢imanirtd cushishla chasquicuyanqui say lutan
yachasicogcuna alabacur niyashushgayquita?
20 sImanirtd updlala caycdyanqui munashganta
rurasiyashuptiquipis, imata suwapdaydshuptiquipis,
engafaydshuptiquipis, mana runatano
ricayashuptiquipis y lagyaydashuptiquipis? 21 jAchyé
Pé€, paycuna sayno rurashganga alicher caycan!
¢Nogapis sayno rurandtacu munaycayanqui?

Paycuna alabacur yachasishushgayquita
chasquicuycarga ¢imanirtd noga nishgéicunata
chasquicuyanquisu? Isanga paycunano
alabacur pengactémi. 22 Paycuna hebreo casta
cayashgannolami nogapis hebreo casta cayca.
Paycuna Israel runa cayashganndlami nogapis
Israel runa caycd. Paycuna Abrahampa castan
cayashgannolami nogapis Abrahampa castan
cayca. 23 Paycuna Jesucristupa apostolnin
cayashganta nirpis manami rasunpaypasu
nogano Jesucristupa apostolnin caycéyan.

Paycuna may-saychoOpis wilacuyashganta nirpis
manami rasunpaypasu nogano may-saypapis
wilacur puriyash. Wilacuyashganpita carcilcho
wichgardyashganta nirpis manami noganosu
wilacushganpita asca cuti carcilcho wichgarash.
(Quiquépita sayno parlar pengacomi.)

Asca cutimi autoriddcuna astamash. Saynopis
asca cutimi chiquimag runacuna wanusimayta
munamash. 24 Pisga cutimi quimsa chunca isgun
(39) maqui fiyupa astamash Israel runacunapa
autoridinincuna. 25 Saypita Roma autoridécunapis
quimsa cutimi gueruwan fiyupa wiruyémash.
Saynopis runacuna samgarmi ushamash. Quimsa
vidjimi aywaycdyashgd buquipis talpucargan.
Bliqui talpucaptin juc pagas juc junagmi
gueruta macalacurcular lamarcho aynarga.
26 Jesucristupa ali wilacuyninta wilacurmi may-
saypapis purishcd. Asca cutimi mayupis casi
apamash. Suwacunapa maquinpitapis asca
cutimi gueshpergd. Israel runacunapis y mana
Israel runacunapis wanusimaytami munayéamash.
Marcachopis, sunyagchopis y lamarchopis casi
casimi wanushca. Jesucristuman ydracog-
tucogcunapis ~ wanusimaytami  munayamash.
27 Mayman charpis arushcdmi. Asca cutimi
yarpachacur punuytapis tarishcdsu. Saynopis
micanarmi yacunarmi purishca. MoOdand
llapshala captin alésicushcami. 28 Say jananmanmi
may-saycho caycag waugui-panicunapa:
“¢Iman0rd caycayan?” nishpa yarpachaco.
25 Waugui-panicunacho mayganpis nacaptenga
fiyupami laquicoé. Pitapis jusalicasiptenga

jusalicaseg runapé fiyupami rabia.

30 Sayno captinpis manami nacashgicunapita
alabacuyta mundsu, sindga Tayta Dios
yanapamashganpitami imaypis wilacusha.
31 Sefiorninsi  Jesucristupa Taytan Diosmi
musyan rasun caglata parlaycashgata. Payla

imaypis alabash cayculédsun. 32 Imaypis
yanapimashgannolami Damasco marcacho
caycaptépis gueshpinépa yanapamargan.

Saychomi  rey  Aretaspa  gobernadornin
wardiacunata churargan marca puncupa
yargupté présu sariydmdnanpd. 33 Sayno présu
sariydmdnanpd shuyacaycdyamaptinmi  Tayta
Diosman yéracog mayinsicuna canastaman
winarcur pergajananpawarcuypa urdsiydmargan.
Saynopami Tayta Dios yanapdmargan say
runacunapa maquinpita gueshpinépa.

12

Pabluta ciéluman Tayta Dios apashgan

1 Sayno nir alabacuycashgéta yarpayaptiquipis
canan wilaydshayqui Jesucristo quimsa cag
ciélucho™ ricasimashgancunata. 2 Jesucristo
quimsa cag ciéluman pushamashgan chunca
chuscu (14) watanami pdsash. Tayta Dioslami
musyan cuerpuntin aywashgita o almala
aywashgantapis. 34 Imano cash captinpis
musyami Tayta Diospa naupanman chashgéta.
SaychOmi wiyargd imaypis mana wiyashgécunata.

*

12:1 Punta cag ciéloga caycan pucutay caycashganyaglami. Ish-
cay cag ciéloga caycan goyllarcuna, quila y inti caycashgan cagmi.
Quimsa cag ci€lunami caycan Tayta Dios tronun caycashgan cag.

Say wiyashgdcunataga imano tantyasiytapis
manami caméapacOsu.

> Tayta Diospa naupanman chashgéapita
cushicurpis masmi cushicO0 pay munashganno
cawandpd Tayta Dios imaypis yanapdmashganpita.
6 Noga quimsa cag ciéluman char ricas-
hgacunapitaga manami aldpa parldsu, rasunpaypa
sayman chash caycarpis. Saycunalata parlaptéga
santuna cashgatami runacuna yarpdyanga.
Saytaga manami mundsu. Saypa trucanga imano
cawashgéitapis runacuna ricacamédnantami muna.

Pablo gueshyaptinpis Tayta Dios payta yana-
pashgan

7Ciélucho ricashgicunapita mana alabacunépami
Tayta Diosninsi gueshyasimash. Say gueshyaga
cuerpOcho casha jatiraycagnopis fiyupami
nacaycdasiman, Say gueshyatami Satands
utilizash fiyupa laquicasiméinanpd. & Saymi
Tayta Diosninsita quimsa cuti manacorga
gueshyashgipita aliydsimadnanpa. 9 Sayno
manacuptépis manami aliydsimashgasu. Saypa tru-
canga caynomi nimargan: “Gueshyashgayquipita
mana aliyasiptépis gamwan imaypis caycaptéga
ama laquicuysu. Nacaptiquipis yanapaptémi
tantyanquipa imaypis gamwan caycashgata.
SaynoOpami imano nacarpis noga munashgano
cawanquipd.” Tayta Dios sayno nimaptinmi
Jesucristo yanapaycimashganta musyar
gueshyaycarpis cushicd. 10 Saymi laquicOnasu
gueshyarpis, runacuna ashliydmaptinpis, ima
pishémaptinpis, wilacushgépita runacuna
chiquiydmaptinpis y Jesucristu-raycu imano

nacarpis. Nacapté Tayta Dios yanapamaptinmi
pay munashganno cawanépi tantyayca.

Corintucho cag waugui-panicuna Pablupa con-
tran sharcuyashgan

11 Apostol-tucogcuna nogapa contrd par-
layaptenga ¢imanirt favorné sharcuyargayquisu?
Nogapa favorné parlayaptiquega manami
guelgamOmansu cargan quiqué alabacushpa.
Mana vdleg runa cashgdta contricuna
yarpdyaptinpis nogaga Jesucristo acrashgan
apostolmi caycd. 12 Jesucristupa apostolnin
cashgitaga gamcuna tantyacuyashcanqui paypa
munayninwan milagrucunata rurashgata
ricarmi. 13 Isanga waquin marcacunacho
gastOcunapd waugui-panicunata manacushganoga
gamcunata manami manacushcasu. {Mana
manacushgaléapitasurd contrd sharcuyargayqui?

14 Alistacushganami caycd gamcuna cagman
yapay shamunépa. Cananwanga quimsa
cutinami shamushépa. Manami quiquépa
imatapis ashirsu gamcunaman shamusha, sindga
gamcunata yachasindpami. Musyashgansinopis
calpanman chashganyag papaninmi surincunapa
imatapis puestupan. Manara calpancho
carga manami surincunasu taytanpd imatapis
puestupan. 15 Sayndlami gamcunata imatapis
manacundpa trucanga yanapdydshayqui
Jesucristuman shumag yaracuydnayquipad.
Gamcunata cuyaycaptéga ¢imanirtd nogapita juc-
niragyash caycdyanqui?

16 Gamcuna cagcho mana cobraylapa
wilacuycaptépis waquinniquicunashi

nicdyanqui muchogcunapé neg-tumpala
quiquécunapd guellayta shuntaycdsishgéta.
17118 ;Imanirtd gamcuna sayno yarpaycdyanqui?
Musyayashgayquindpis Titutawan juc wauguita
gamcunaman cachamupté manami imatapis
saqueayashushcanquisu. Tito mana saqueapacog
cashganndomi nogapis saqueapacosu. Paywan
nogaga say yarpaylami caycaya.

19 Cuyay waugui-panicuna, manami Jesu-
cristupa apostolnin cashgita musyasilarsu sayno
guelgaycam0, sindga Jesucristo munashganno
cawaydnayquita munarmi. Sayno yarpashgéataga
Tayta Diosninsi musyanmi. 20 Gamcuna cagman
shamur jusalicur cawaycagta tarindpa cagtami
laquicdga. Jusalicuycagta tarerga fiyupami
olgutupdydshayquipd. SaynoOpis rimanacuycagta,
chiquinacuycagta, rabidsinacuycagta,  jucpa
washanta rimaycagta, jamurdnacuycagta, runa-
tucuycagta y rabiapdnacuycagta tarindpa cagtami
laquicdga. 21 Saynopis jusalicuycagta tarir
gamcunapita pengacundpa cagpitami laquico.
Chindcur waynacur puriycagta tarir waganapa
cagpitamilaquicoga.

13

Jusalicuyashganta mana cachariptin Pablo
olgutupdnanpd cashgan

I Cananwanga quimsa cutinami gamcunaman
watucag shamushd. Yarpéyay Tayta Diosninsipa
palabrancho cayno guelgaraycashganta:

“Lutanta rurashgan musyacdnanpdga ishcay o
quimsa runacunarimi lutanta rurashganta
ninman.”*

2 SaynoOlami  ishcay cag  shamuynécho

gamcunata mayna nerga jusalicuycdyashgayquita

cachariyanayquipa. Canan cutimur saynola
jusalicuylacho cawaycagta tarerga mana
cuyapaypami olgutupashayquipa.

3 Gamcunaga munaycdyanqui Jesucristupa
apostolnin car jusalicogcunata olgutupdndtara.
Chémur  olgutupaptérdmi  musyamanquipa.
Apostolnin candpd churamag Jesucristupis
manami pitapis jananpansu, sindga munayyogmi
caycan jusalicogcunata pitapis castigananpa.
Saymi  jusalicuycagta tarerga  corOnayqui
jatish captiquipis lapayquita olgutupéashayqui.
4 Jesucristo cruzcho wanush caycaptinpis Tayta
Diosninsimi payta cawarisimush.  SaynoOlami
nogapa contrd sharcuyaptiquipis Jesucristuman
yaracupté Tayta Dios yanapdman gamcunata
corrigindpa.

5> Quiquiquicuna imano cayashgayquitapis
tantyacuyay. Saynopis Jesucristuta
rasunpaypa chasquicushgayquita o mana
chasquicushgayquitapis shumag tantyacuyay.
Payta rasunpaypa chasquicush cayaptiquega
tantyacanmanmi  Jesucristupa  maquincho
caycdyashgayqui. Cuida payman janan shongula
yaracuyciyanquiman. 6 Rasunpaypa payta
chasquicorga nogapdpis tantyayanquimanmi
Jesucristupa apostolnin cashgata.

* 13:1 Deuteronomio 19.15

79 Apdstol cashgd musyacinanpdga contra
runacuna munayan gamcuna cagman shamur
jusalicogcunata olgutupénétard. Paycuna sayno
munayaptinpis gamcuna cagman chdmur alita
ruraycagta tarir manami pitapis olgutupdshénasu.
Noga mas mund watucag shamur Tayta Dios
munashganno gamcuna cawaycagta tariytami.
Saymi Tayta Diosta manacuycdya jusalicuycunata
cacharir pay munashganno cawaydanayquipa.
10 Cay guelgamushgédcunata  césucuyaptiqui
gamcuna cagman chdmushpd mananami
olgutupéshayquinasu. Manami laquicasindpésu
Tayta Dios churamash apoOstol candpd, sindga
shumag shacydsindpami.

11 Waugui-panicuna, imaypis cushicuyay. Tayta
Diosninsi munashganno cawanayquipa cay carta-
cho tantyasishgédno cawayay. Jucniqui jucniquipis
cuyanacur ali cawayay. Sayno cawayaptiquimi
cuyapdcog y ali cawayta gomagninsi Tayta Dios
imaypis yanapaydshunqui. 12 Jucniqui jucniquipis
cushishla saludanacuyay. 13 Saynopis caycho
caycag waugui-panicuna saliiduntami gamcunapa
apasicayamun.

14 Sefiorninsi Jesucristuwan Tayta Diosninsi y
Santu Espiritupis gamcunata imaypis cuyapay-
cuyalashunqui. [Amén.]

